
Amnnotatsiya: Magolada biznesi yo ‘q ayollarning tadbirkorlikka tayyorligi biznes boshlash
istagi va amaliy resurslar — savdo ko ‘nikmasi, vaqt, ragamli faollik va moliyaviy bilim birikmasi
sifatida o ‘rganilgan. Tahlil 2026-yilda respublikaning barcha hududlarida o ‘tkazilgan onlayn
so ‘rov ma’lumotlariga asoslangan. Biznes boshlashni istagan ayollarning taxminan uchdan bir
qismida amaliy resurslar yetishmasligi, eng tanqgis resurs esa vaqt ekani aniglangan. Istak va
resurslar birikmasiga ko ‘ra tadbirkorlikka tayyorlik darajasi turlicha bo ‘Igan to ‘rt guruh ajratilgan.
Yosh, ta’lim, yashash joyi va bandlik kabi demografik mezonlar resursi yetishmaydigan ayollarni
aniglashda  kuchsiz  vosita ekani ko ‘rsatilgan.  Davlat  qo ‘llab-quvvatlash  dasturlariga
qatnashchilarni tanlashda qisqa resurs baholashini joriy etish va resursi past ayollar uchun alohida
yo ‘nalish tashkil etish taklif qilingan.

Kalit so‘zlar: xotin-qizlar tadbirkorligi, tadbirkorlik tashabbusi, tadbirkorlikka tayyorlik,
resurs salohiyati, davlat qo ‘llab-quvvatlash dasturlari, magsadli yo ‘naltirish, tipologiya.

Annomavus: B cmamve 20mosHocmb KeHujuM, He UMeruux co0cmeertozo 0usteca,
NpeOnpuUHUMAMEAbCEY — PACCMOMpeHa KAaK —couemanue KeAaHus omkKpbimb OusHec U
NpaKmuuecKux pecypcos — HAGLIK06 npodax, c600001020 epemetu, UUPPO6OT AKMUSHOCHIU U
PUHAHCOEVIX SHAHUU. AHAAUS 0CHO6AH HA JAHHBLX OMAALH-Onpoca, nposedéttozo 6 2026 200y 6o
6cex pezuoHax pecnyOAuUKU. YCmanoAeHo, 4mo NPUMEPHO Y mpemu KeHUW,UH, XeAaroujux
omKpouimo OusHec, NPAKMULECKUX Pecypcos Hedocmamouto, a Hauboree dePuiumHbIM pecypcom
aeasemest epems. Tlo couemaruto keraHus u pecypcos 6vl0eAeHbl demvipe pynnovl ¢ pasHovim
Ypostiem zomosHocmu k npednpurumamervcmsy. Iloxasaro, umo demozpaduueckue Kpumepuu —
6o3pacm, o00pasoeariue, Mecmo MNPOKUSAHUSL U 3AHAMOCMb — CAAD0 GLIAGASLIOM KeHULUH C
nedocmamxom pecypcos. IIpedroxerio npu ombope yuaACMHUKOS NPOZPAMM 20CYIApCMEEHHOL
1000epXKU  6600UmMb Kpamkyio OueHKlY pecypcos u 6bldeAumsb omdeAvHoe HANpaAeHue O0Asl
KeHULUH € HUSKUM YPOGHEM Pecypcos.

Katouesvie  caoea:  kerickoe  nmpeonpuHuMamerbcmeo,  NpeOnpuUHUMAMEAbCKAs
UHULUAMUBA, 20MOSHOCTL K NPeOnpUHUMAMEeAbCmEY, PecypcHulll NOMeHUUan, npozpammol
zocydapcmeet ol 1000epKKu, adpecHocmo nod0epxKKu, MuUnoAOZus.

Abstract: The article examines the entrepreneurial readiness of women without a business
as a combination of the desire to start a business and practical resources: sales skills, time, digital
activity and financial knowledge. The analysis draws on an online survey conducted in 2026 across
all regions of the country. About one third of women who want to start a business were found to

lack practical resources, with time being the scarcest of them. Four groups with different levels of
entrepreneurial readiness were identified by the combination of desire and resources. Demographic
criteria such as age, education, place of residence and employment proved to be weak tools for
identifying resource-constrained women. The study proposes introducing a brief resource
assessment when selecting participants of state support programmes and establishing a separate
track for women with limited resources.

Keywords: women’s entrepreneurship, —entrepreneurial initiative, entrepreneurial
readiness, resource potential, state support programmes, targeting, typology.

KIRISH

O‘zbekistonda xotin-qgizlar tadbirkorligini qo‘llab-quvvatlash davlat siyosatining
ustuvor yo‘nalishlaridan biriga aylandi. Prezidentning 2022-yil 7-martdagi PF-87-son
Farmoni bilan tadbirkorlikni boshlayotgan ayollarga beriladigan subsidiya miqdori
oshirildi va 2022-2024-yillarga mo‘ljallangan “Biznes ayollar” dasturini ishlab chiqish
topshirildi [1]. 2024-yil 7-martdagi PQ-122-son qaror bilan ayollar tadbirkorligini
moliyalashtirish uchun uchta tijorat banki orqali 100 mIn AQSh dollari ekvivalentida
kredit mablag‘lari ajratildi [2]. Ayollar iqtisodiy faolligini belgilovchi omillarning
ekonometrik bahosi va prognoziga ko‘ra, 2030-yilga borib iqtisodiy faol ayollar soni
qariyb 6,9 miln kishiga yetishi kutilmoqda, ayollar tadbirkorligini qo‘llab-quvvatlash
dasturlarining kengaytirilishi esa bu o‘sishni jadallashtiruvchi omillardan biri sifatida
ko‘rsatilgan [3]. Bunday sharoitda qo‘llab-quvvatlash mablag‘lari aynan kimga
yo‘naltirilayotgani, ya’ni qatnashchilarni tanlash masalasi tobora katta ahamiyat kasb
etmoqda.

Xalqaro tashkilotlar baholashlari ham shu masalaga e’tibor gqaratadi. Jahon banki
ma’lumotlariga ko‘ra, O‘zbekistonda ro‘yxatdan o‘tgan tadbirkorlar orasida ayollar
ulushi 2022-yilda 40 foizga yetgan, biroq ayollarning ishchi kuchidagi ishtiroki 2010-
yildagi 50 foizdan 2021-yilda 45 foizga pasaygan va biznes uchun kredit olishda ayollar
erkaklardan sezilarli ortda qolmoqda [4]. BMT Taraqqiyot dasturining so‘rovida
ishtirokchilarning qariyb yarmi ish va oila majburiyatlarini muvofiqlashtirishni, beshdan
ikki gismi esa moliyaviy to‘siqlarni jiddiy muammo sifatida baholagan [5].
Rivojlanayotgan mamlakatlardagi baholashlar treninglar va moliyaviy yordamning biznes
natijalariga ta’siri o‘rtacha bo‘lishi va qatnashchilar tarkibiga qarab o‘zgarishini
ko‘rsatgan [6] [7].

Amaliyotda qo‘llab-quvvatlash choralari ko‘pincha oson aniqlanadigan toifalarga —
yoshlar, qgishloq ayollari, ishsiz ayollarga yo‘naltiriladi. Biroq biznes boshlash uchun
istakning o‘zi yetarli emas: savdo ko‘nikmasi, o‘qish va ish uchun vaqt, ragamli imkoniyat
va moliyaviy bilim kabi amaliy resurslar ham zarur. Demografik belgilar ana shu
resurslarni qanchalik aks ettirishi mamlakatimiz sharoitida yetarlicha o‘rganilmagan.

Tadqiqotning maqsadi biznesi yo‘q ayollarning tadbirkorlikka tayyorligini istak va
resurslar birikmasi sifatida baholash hamda qo‘llab-quvvatlash dasturlarini aniqroq
yo‘naltirish bo‘yicha takliflar ishlab chiqgishdan iborat. Tadqiqot vazifalari: biznesni
istagan ayollarda amaliy resurslar darajasini aniqlash; istak va resurslar birikmasiga ko‘ra
ayollar guruhlarini ajratish; dasturlarda qo‘llanadigan demografik mezonlarning resursi
yetishmaydigan ayollarni aniqlash qobiliyatini baholash.

ADABIYOTLAR SHARHI

Tadbirkorlik niyati nazariyalarida ikki omil markaziy o‘rin egallaydi. A. Shapero
modelini rejalashtirilgan xulq nazariyasi bilan taqqoslagan N. Krueger va hammualliflari
niyatning asosiy omillari sifatida biznesning istalganligi va uni amalga oshirish
mumkinligi idrokini ko‘rsatgan [8]. I. Ajzenning rejalashtirilgan xulq nazariyasida
munosabat va subyektiv me’yorlar bilan birga xulqni nazorat qgilish imkoniyati alohida
omil sifatida ko‘riladi [9]. Demak, har ikki yondashuvda istak va imkoniyat o‘zaro bog‘liq,
ammo bir xil tushuncha emas.

Niyatning harakatga aylanishi ham o‘z-o‘zidan yuz bermaydi. M. van Gelderen va
hammualliflari niyati bor shaxslarning bir qismi o‘zini nazorat qilish yetishmasligi,
harakatga oid shubha va qo‘rquv tufayli biznes boshlamasligini ko‘rsatgan [10]. T.
Kautonen va hammualliflari takroriy so‘rov ma’lumotlarida niyat keyingi harakatni
bashorat qilishini, biroq niyati bor shaxslarning hammasi ham biznes boshlamasligini
aniqlagan [11].

Ayollar tadbirkorligini o‘rganishda resurslar va muhit omillariga alohida e’tibor
beriladi. C. Brush, A. de Bruin va F. Welter taklif etgan modelda bozor, pul va boshqaruv
ko‘nikmalari bilan birga oilaviy muhit hamda mezo- va makrodarajadagi institutsional
omillar hisobga olinadi [12]. F. Welter va D. Smallbone o‘tish iqtisodiyotlarida
institutsional muhit tadbirkorlik xulqini shakllantirishini ko‘rsatgan [13]. N. Kabeer
ayollar imkoniyatlarini resurslar, tanlov qilish qobiliyati va natijalar orqali baholashni
taklif gilgan [14].

Markaziy Osiyo va O‘zbekiston bo‘yicha tadqiqotlarda ham resurs omili ajralib
turadi. Osiyo taraqqgiyot banki hisobotida ayollar bandligi va daromadini oshirish
bo‘yicha chora-tadbirlar tizimli ko‘rib chigilgan [15]. I. Cytlak va N. Mamadaminova
kichik biznesda ayollar ishtiroki oshib borayotganini, biroq ayol tadbirkorlarda biznes
bilimi va tajriba yetishmasligi hamda davlat qo‘llab-quvvatlash choralaridan xabardorlik
pastligini qayd etgan [16]. D. Kuchkorova va hammualliflari Xorazm viloyatidagi gishloq
ayol mikrotadbirkorlari misolida buxgalteriya yuritish va moliyaviy ta’lim biznes
natijalariga eng kuchli bog‘liq omillar ekanini aniqlagan [17]. N. Sultanaliyeva va U.
Islamova Markaziy Osiyo mamlakatlarida ayollar tadbirkorligi oldidagi to‘siglar va davlat
ko‘magi yo‘nalishlarini giyosiy tahlil qilgan [18].

Ko‘rib chigilgan ishlarning aksariyati o‘zgaruvchilar orasidagi o‘rtacha bog‘liglikni
baholaydi yoki faoliyat yuritayotgan tadbirkorlarni o‘rganadi. Biznes boshlashni endi
rejalashtirayotgan ayollar orasida istak va resurslar qanday birikishi, bu birikmalar
dasturlarga tanlash mezonlari bilan ganchalik mos kelishi kam o‘rganilgan. Bizning
fikrimizcha, tadbirkorlikka tayyorlikni ikki o‘lchovli tushuncha sifatida — biznes boshlash
istagi va uni amalga oshirish uchun zarur amaliy resurslar birikmasi sifatida ko‘rish
dasturlarni yo‘naltirish uchun aniqroq asos beradi. Bunday guruhlarni ajratishda javoblari
o‘xshash respondentlarni birlashtiradigan yashirin sinflar tahlili qo‘l keladi [19].

METODOLOGIYA

Tadqiqot Oila va gender ilmiy-tadgiqot instituti tomonidan JHBL-D-6 loyihasi
doirasida 2026-yil mart oyida o‘tkazilgan onlayn so‘rov ma’lumotlariga asoslangan.
So‘rovda respublikaning 14 hududidan 2398 nafar ayol ishtirok etgan. Takroriy

yuborilgan anketalar chigarilgandan so‘ng 2151 ta anketa qolgan. Tahlilga 18-65 yoshdagi,
hozirda o‘z biznesi yo‘q (“Hozir o‘z biznesingiz bormi?” savoliga “Yo‘q” deb javob
bergan) va tahlil savollariga to‘liq javob bergan 1732 nafar ayol kiritilgan.

Respondentlarning 56,2% 18-25 yoshda, 29,3 foizi 36-65 yoshda; 37,5 foizi oliy
ma’lumotli, 49,4 foizi shaharda yashaydi, 40,8 foizi ishlaydi, 38,3 foizi ta’lim olayotgani
sababli ishlamaydi. Respondentlarning 98,2 foizi internetdan foydalanadi. Demak,
tanlanma internetdan faol foydalanuvchi, nisbatan yosh ayollarni qgamraydi va natijalar
shu guruh uchun talgin qgilinadi. Tadbirkorlikka tayyorlik to‘rt soha bo‘yicha to‘qqizta
belgi orqali o‘lchangan (1-jadval).

1-jadval.
Tahlilda foydalanilgan belgilar va javoblar tagsimoti!
Soha Belgi (so‘rovnomadagi savol) Javoblar, %
Ha 51,2; ani
Istak Biznes boshlashni istaysizmi? 2 ar‘uq emas
21,2; yo‘q 27,6

Istak Internet orqali sotishni istaysizmi? Ha 55,5
Istak Kredit bo‘lsa, biznes boshlarmidingiz? Ha 18'4;521(1 emas
Qo‘llab- . Lo Ha 73,1; bilmayman

Oila go‘llab- tlaydimi?
quvvatlash ila qo‘llab-quvvatlaydimi 171
To‘siq Ro‘yxatdan o‘tishdan qo‘rqasizmi? Ha 30,9
Resurs Savdo ko‘nikmasi: savdo va reklama qilishni bilasizmi? Ha 42,1
Resurs Vagqt: treningga borishga vaqtingiz bormi? Ha 33,7

Ragamli faollik: smartfon, internet, onlayn to‘lov,| Beshtasiga ham “Ha”
Resurs ] ) . e

internetning daromad uchun foydasi, sun’iy intellekt 49,2
Resurs Mohy‘aw}‘l bilim: beshta bilim savolida “Bilmayman 57,4

javobi yo‘q

1-jadvaldan ko‘rinadiki, biznes boshlash istagi amaliy resurslarga qaraganda keng
tarqalgan: biznesni har ikki ayoldan biri istaydi, savdo ko‘nikmasi esa beshdan ikki
gismida, treningga vaqt uchdan bir gismida bor. Kredit bo‘lsa biznes boshlashga tayyorlar
ulushi istaganlarnikidan ancha past. Bu kreditning o‘zi ko‘pchilik uchun hal giluvchi
turtki emasligini ko‘rsatadi. Oila qo‘llab-quvvatlashi keng tarqalgan, ro‘yxatdan o‘tishdan
qo‘rqish esa har uch ayoldan birida uchraydi.

Har bir respondent uchun amaliy resurslar soni quyidagicha hisoblangan:

R; = ?:1 Tij (1)

bu yerda rj — i-respondentda j-resurs (savdo ko‘nikmasi, vaqt, raqamli faollik,

moliyaviy bilim) mavjud bo‘lsa 1, aks holda 0. Ri 0 dan 4 gacha giymat oladi; ko‘pi bilan

bitta resursga ega bo‘lganlar (Ri < 1) “resursi past” deb belgilangan. Ko‘rsatkich sodda va

har qganday dastur arizasida takrorlanishi mumkinligi uchun asosiy xulosalar shu
ko‘rsatkich bo‘yicha chiqarilgan.

ICAWI so‘rovi (2026) ma’lumotlari asosida muallif hisob-kitobi, N = 1732.

Istak va resurslarning tipik birikmalarini aniqlash uchun yashirin sinflar tahlili
go‘llangan. Bu usul to‘qqiz belgi bo‘yicha javoblari o‘xshash respondentlarni guruhlarga
ajratadi. 2 dan 7 gacha guruhli modellar Bayes axborot mezoni bo‘yicha solishtirilgan va
eng mos model sifatida to‘rt guruhli model tanlangan. Hisob-kitoblar R 4.5.1 dasturining
poLCA paketi [20] va IBM SPSS Statistics 22 dasturida bajarilgan.

Demografik mezonlarning resursi past istaganlarni aniqlash qobiliyati logistik
regressiya va ROC egri chizig‘i ostidagi yuza (AUC) bilan baholangan [21]. AUC tasodifan
olingan bir resursi past va bir resursi yetarli ayol juftligida model resursi past ayolni
to‘g ri ajratish ehtimolini bildiradi: 0,5 tanga tashlash darajasiga, 1 xatosiz ajratishga mos
keladi, 0,5-0,7 oralig‘i esa kuchsiz ajratish hisoblanadi [22]. Modelga yosh guruhi, oliy
ma’lumot, oilaviy holat, yashash joyi, bandlik va ta’lim olish belgilari kiritilgan.

Natijalar ishonchliligi uch yo‘l bilan tekshirilgan: birinchidan, ulushlar hudud, yosh
va shahar-qgishloq tarkibi bo‘yicha rasmiy demografik ma’lumotlarga moslashtirilgan
vaznlar bilan qayta hisoblangan; ikkinchidan, model aniqligi u baholangan ma’lumotda
emas, 10 gismli kross-validatsiya (20 marta takrorlangan) orqali o‘Ichangan; uchinchidan,
asosiy natijalar alohida guruhlar — katta yoshdagilar, talabalardan tashqari ayollar, oliy
ma’lumotsizlar va qishloq ayollari bo‘yicha gayta hisoblangan.

TAHLIL VA NATIJALAR

Istak va amaliy resurslar

Respondentlarning 886 nafari (51,2%) biznes boshlashni aniq istashini bildirgan, 368
nafari ikkilangan, 478 nafari istamagan. 2-jadvalda to‘rt resursning shu guruhlar bo‘yicha
tagsimoti keltirilgan.

2-jadval.
Istak guruhlari bo‘yicha amaliy resurslarga ega respondentlar ulushi, ‘3/02
] Istaydi (n= | Aniq emas (n | Istamaydi (n = ami (N =
Ko'rsatkich §86) il368) 47}’8) J 1732)
Savdo ko‘nikmasi 55,2 31,8 25,7 421
Treningga vaqt 45,4 26,1 18,0 33,7
Raqgamli faollik 58,0 43,8 37,2 49,2
Moliyaviy bilim 59,0 45,7 63,4 57,4
Resursi past (ko‘pi bilan bitta) 30,1 54,1 55,4 42,2
Uch-to‘rt resursi bor 40,9 18,5 15,7 29,2
O‘rtacha resurslar soni 2,18 1,47 1,44 1,82

2-jadval ma’lumotlari uchta muhim holatni ko‘rsatadi. Birinchidan, biznesni
istaganlar savdo ko‘nikmasi, vaqt va raqamli faollik bo‘yicha istamaganlardan ancha
ustun: farq mos ravishda 29,5; 27,4 va 20,8 foiz punktni tashkil etadi. Ikkinchidan,
moliyaviy bilim istak bilan bir yo‘nalishda bog‘lanmagan: u biznesni istamaganlarda ham
yuqori (63,4%). Demak, moliyaviy savodxonlikning o‘zi biznes boshlash istagini
uyg‘otmaydi. Uchinchidan, istaganlar orasida ham eng tangis resurs vaqt bo‘lib, treningga

2 CAWI so‘rovi (2026) ma’lumotlari asosida muallif hisob-kitobi.

vaqt topa oladiganlar yarmidan kam (45,4%). Istak va resurslar soni o‘rtasidagi bog‘liglik
o‘rtacha kuchda (r = 0,31): biznesni istaganlarning 30,1 foizida (267 nafar) to‘rt resursdan
ko‘pi bilan bittasi bor. Rasmiy demografik tarkibga moslab vaznlanganda bu ulush 32,9
foizni tashkil etgan, ya'ni xulosa o‘zgarmagan. Resurslar sonining to‘liq tagsimoti 1-
rasmda keltirilgan.

B Biznes boshlashni istaydi (n = 886) OIstamaydi yoki ikkilanadi (n = 846)

40 1 34.8

29,0
20 - 283 262

20,1

14,7

10 7.8

0 1 2 3 4
Mavjud resurslar soni (to‘rttadan)

1-rasm. Istak guruhlari bo‘yicha mavjud resurslar soni taqsimoti, %?

l-rasmdan ko‘rinadiki, biznesni istaganlar tagsimoti o‘ng tomonga siljigan:
ularning 40,9 foizida uch yoki to‘rt resurs bor, qolganlarda bu ulush 16,9 foiz. Biroq
istaganlar orasida birorta resursi yo‘qlar 7,8 foiz, bitta resursi borlar 22,3 foizni tashkil
etadi. Demak, istak va resurslar bir yo‘nalishda o‘zgaradi, lekin bir-birini to‘liq

takrorlamaydi: biznesni istagan har uch ayoldan biri amaliy resurslar yetishmasligiga
duch keladi.

Istak va resurslar matritsasi

Istak (biznesni aniq istaydi yoki yo‘q) va resurslar (kamida ikkita yoki ko‘pi bilan
bitta) bo‘yicha barcha respondentlarni to‘rt holatga ajratish mumkin. Ularning tavsifi 3-
jadvalda keltirilgan.

3-jadval.
Istak va resurslar bo‘yicha to‘rt holat va ularning dasturlar uchun ahamiyati*
lushi, %
Holat v u(sn)l, / Asosiy belgilar Dastur uchun ahamiyati

Yosh medianasi 21; 84,5% | Moliyalashtirish,

Istaydi, resursi oilasi qo‘llaydi; 33,6% kredit|ro‘yxatdan  o‘tish  va
, 35,7 (619) .. .

yetarli bo‘lsa boshlashga tayyor;|bozorga chigishda amaliy

25,5% ro‘yxatdan qo‘rqadi ko‘mak

3 CAWI so‘rovi (2026) ma’lumotlari asosida muallif hisob-kitobi, N = 1732. Resurslar: savdo ko‘nikmasi, treningga vaqt, raqamli faollik,
moliyaviy bilim.
4 muallif hisob-kitobi va ishlanmasi, N = 1732.

resursi past

Ulushi, 9 . . R
Holat u(sn)l o Asosiy belgilar Dastur uchun ahamiyati
57,3% qlshlo.qda yashayds; Resurslarni  to‘ldiruvchi
Istaydi, resursi 9/7% da treningga vaqt bor; o‘qitish, moslashuvchan
yell 15,4 (267) |40,1% ro‘yxatdan qo‘rqadi; ST . "
past 19.99 Kredit bol shakllar, ro‘yxatdan o‘tish
o © © 5% tartibini tushuntirish
boshlashga tayyor
Istamavdi 43,7% oliy ma’lumotli; 44,2% | Tadbirkorlik imkoniyatlari
,y " 22,1 (382) |ishlaydi; 9,2% kredit bo‘lsa|haqida xabardorlik,
resursi yetarli o
boshlashga tayyor muvaffaqiyatli namunalar
Bandlik va asosiy
Ist di, Yosh medi i 35; 48,3% 36 . ,
Stamaydi 26,8 (464) o051 medianast & ko‘nikmalarni

yoshdan katta; 51,3% ishlaydi

rivojlantirish dasturlari

3-jadvaldan ko‘rinadiki, tadbirkorlik dasturlari uchun eng muhim ikki guruh bir-
biridan keskin farq qiladi. Resursi yetarli istaganlar (35,7%) yosh, oilasi qo‘llab-
quvvatlaydi va ularning uchdan biri kredit bo‘lsa biznes boshlashga tayyor; ularga
moliyalashtirish va rasmiylashtirishda ko‘mak kerak. Resursi past istaganlar (15,4%) esa
ko‘proq gishlogda yashaydi, ularning atigi 9,7 foizi treningga vaqt topa oladi, savdo
ko‘nikmasi 17,2 foizida, to‘liq raqamli faollik 19,9 foizida bor. Ro‘yxatdan o‘tishdan
qo‘rqish bu guruhda 40,1 foizni tashkil etadi va kreditga giziqish 1,7 baravar past (19,9%).
Demak, bu ayollarga birinchi navbatda kredit emas, vaqtga moslashtirilgan o‘qitish va
rasmiylashtirish bo‘yicha tushuntirish zarur.

Tadbirkorlikka tayyorlik guruhlari

Yashirin sinflar tahlili to‘qqiz belgi bo‘yicha to‘rt guruhni ajratgan (4-jadval). Bu

guruhlar 3-jadvaldagi matritsani model asosida aniqlashtiradi.

4-jadval.
Tadbirkorlikka tayyorlik guruhlari bo‘yicha javoblar ehtimoli, %?°
Biznes Istagi bor,
Ko‘rsatkich boshlashga resursi Ikkilanuvchilar | Qizigmaydiganlar
tayyorlar cheklanganlar
Guruh ulushi 34,5 20,8 24 5 20,2
Biznes
boshlashni 82,9 63,6 38,0 0,0
istaydi
redit  botlsa 35,3 26,0 3,2 0,0
boshlaydi
Cila  qo'llab- 87,8 83,3 58,7 55,1
quvvatlaydi

5 muallif hisob-kitobi, N = 1732. Istak ko ‘rsatkichi — biznes va internet orqali sotish istagi ehtimollarining o‘rtachasi; resurs ko‘rsatkichi — to‘rt
resurs ehtimollarining o‘rtachasi.

Biznes Istagi bor,
Ko‘rsatkich boshlashga resursi Ikkilanuvchilar | Qizigmaydiganlar

tayyorlar cheklanganlar
Ro‘yxatdan
o‘tishdan 22,9 38,7 38,7 27,3
go‘rqadi
Savdo 73,4 37,7 28,4 9,8
ko‘nikmasi
Treningga vaqt 60,6 27,4 24,1 6,1
Ragamli faollik 77,1 33,1 40,9 28,5
Moliyaviy 67,2 59,0 40,6 59,3
bilim
Istak
ko‘rsatkichi 89,7 54,7 44,6 0,6
Resurs

9 9 2

ko‘rsatkichi 696 39,3 33,5 %9

4-jadvalga ko‘ra, biznes boshlashga tayyorlar (34,5%) ham istak, ham resurslar
bo‘yicha yuqori ko‘rsatkichga ega. Istagi bor, resursi cheklanganlar (20,8%) guruhida
biznesni istaydiganlar 63,6 foizni tashkil etadi, oila qo‘llab-quvvatlashi biznes boshlashga
tayyorlarnikiga yaqin (83,3%), biroq resurs ko‘rsatkichi 1,8 baravar past va ro‘yxatdan
o‘tishdan qo‘rgish yuqoriroq. Demak, bu ayollar uchun asosiy to‘siq oilada emas, amaliy
resurslarda. Ikkilanuvchilar (24,5%) guruhida respondentlarning 56,9 foizi biznes
boshlash masalasida “aniq emas” deb javob bergan va resurslari past. Qizigmaydiganlar
(20,2%) biznes boshlashni istamaydi va resurslari eng kam.

Guruhlarni solishtirish muhim qonuniyatni ko‘rsatadi: resurs ko‘rsatkichi biznes
boshlashga tayyorlarni qolgan uch guruhdan ajratadi (69,6 foizga nisbatan 25,9-39,3 foiz),
istak ko‘rsatkichi esa resursi past uch guruhni bir-biridan farqlaydi. Guruhlar tarkibi
yoshga qarab o‘zgaradi: biznes boshlashga tayyorlar ulushi 18-25 yoshda 43,1 foiz, 26-35
yoshda 31,9 foiz, 36-65 yoshda 19,3 foizni tashkil etgan, qizigmaydiganlar ulushi esa mos
ravishda 12,1; 20,2 va 35,8 foiz bo‘lgan. Bu holat yosh oshgan sari raqamli faollik va savdo
tajribasidagi farqlar bilan bog‘liq bo‘lishi mumkin.

Demografik mezonlar resursi past istaganlarni aniqlay oladimi?

Dasturlar uchun amaliy savol — resursi yetishmaydigan istaganlarni oson
kuzatiladigan belgilar orqali topish mumkinmi? Amaliyotda qo‘llanadigan alohida
mezonlarning natijasi 5-jadvalda keltirilgan.

5-jadval.
Demografik tanlash mezonlari va resursi past istaganlar®
Resursi
Mezon bo‘yicha| Tanlanganlar Umumiy pastlarning
Tanlash mezoni |tanlanadiganlar, | ichida resursi | ulushdan gamrab
% pastlar, % farq, f.p. olinadigan
qismi, %
18-30 yosh 72,7 26,4 -3,7 63,7
Qishlogda yashaydi 48,3 35,7 +5,6 57,3
Ishlamaydi 66,1 29,4 -0,8 64,4
Oliy ma’lumotsiz 63,9 32,7 +2,6 69,3
Turmush qurgan 37,2 37,9 +7,7 46,8
36-65 yosh 19,9 38,1 +7,9 25,1

5-jadvaldan ko‘rinadiki, birorta mezon ham resursi past istaganlar ulushini sezilarli
oshirmaydi. Agar dastur qatnashchilarni tasodifan tanlasa, ularning 30,1 foizi resursi past
bo‘ladi; eng yaxshi mezonlar (36—-65 yosh va turmush qurganlik) bu ulushni atigi 38 foizga
yaqin darajaga ko‘taradi, lekin resursi pastlarning faqat chorak yoki yarim gismini gamrab
oladi. Keng tarqalgan “yoshlar” mezoni esa tanlanganlar ichida resursi pastlar ulushini
hatto kamaytiradi (26,4%), ishlamaslik mezoni deyarli farq bermaydi. Barcha demografik
belgilar birgalikda resurslar soni o‘zgarishining atigi 9,3 foizini tushuntiradi.

Natijalar ishonchliligi
Barcha demografik belgilarni birgalikda hisobga olgan model natijasi asosiy va

go‘shimcha guruhlar bo‘yicha 6-jadvalda keltirilgan.

6-jadval.
Demografik modelning resursi past istaganlarni ajratish aniqligi’

Istaganlar guruhi n Reilllll;zlhza;:lar AUC
Barcha istaganlar 886 30,1 0,617
26-65 yoshdagilar 300 38,7 0,585
36-65 yoshdagilar 176 38,1 0,580
Talabalardan tashqari 499 34,5 0,628
Oliy ma’lumotsizlar 566 32,7 0,626
Qishlogda yashovchilar 428 35,7 0,594

6-jadvalga ko‘ra, demografik model barcha guruhlarda resursi past istaganlarni
kuchsiz ajratadi: AUC 0,58-0,63 oralig‘ida. Amaliy tilda bu shuni anglatadiki, tasodifan
olingan 100 juft (resursi past va resursi yetarli ayol) dan model taxminan 58-63 tasida
to‘g‘ri, 3742 tasida noto‘g‘ri tanlov qiladi; tanga tashlash 50 ta to‘g‘ri natija beradi.

¢ muallif hisob-kitobi; biznesni istagan 886 ayol bo‘yicha, ular orasida resursi pastlarning umumiy ulushi 30,1%.
7 muallif hisob-kitobi; AUC 10 qgismli kross-validatsiya (20 marta takrorlangan) bo‘yicha.

Modelga hudud, uzluksiz yosh, bola borligi va uy xo‘jaligi a’zolari soni qo‘shilganda ham
natija deyarli o‘zgarmagan (0,619). Natija katta yoshdagi, talaba bo‘lmagan, oliy
ma’lumotsiz va qishloq ayollari orasida ham takrorlangani xulosaning faqat yosh
respondentlarga xos emasligini ko‘rsatadi. Resursi past istaganlar ulushi katta
yoshdagilarda yuqoriroq (38,7%), ya'ni yoshlar ko‘p bo‘lgan tanlanmada bu muammo
past baholangan bo‘lishi mumkin.

XULOSA VA TAKLIFLAR

Tadgqiqot natijalari biznesi yo‘q ayollarning tadbirkorlikka tayyorligi bir o‘lchovli
emasligini ko‘rsatdi. Ayollarning yarmidan ko‘pi biznes boshlashni istaydi, biroq
istaganlarning taxminan uchdan bir gismida savdo ko‘nikmasi, vaqt, ragamli faollik va
moliyaviy bilimdan ko‘pi bilan bittasi bor. Eng tangis resurs vaqt bo‘lib, resursi past
istaganlarning o‘ndan biridan kami treningga vaqt topa oladi. Moliyaviy bilim esa istak
bilan bir yo‘nalishda bog‘lanmagan.

Istak va resurslar birikmasi bo‘yicha to‘rt guruh ajraldi: biznes boshlashga
tayyorlar, istagi bor, resursi cheklanganlar, ikkilanuvchilar va gizigmaydiganlar. Resurslar
biznes boshlashga tayyorlarni qolganlardan ajratadi, istak esa resursi past guruhlarni bir-
biridan farqlaydi. Istagi bor, resursi cheklangan ayollar uchun asosiy to‘siq oilaviy qo‘llab-
quvvatlashda emas, amaliy resurslar va ro‘yxatdan o‘tishdan qo‘rqishda.

Yosh, ta’lim, yashash joyi va bandlik kabi demografik mezonlar resursi past
istaganlarni aniqlashda kuchsiz vosita bo‘lib chiqdi. Keng qo‘llanadigan “yoshlar” mezoni
bunday ayollar ulushini oshirmaydi, eng yaxshi bitta mezon esa uni atigi 8 foiz punktga
oshiradi. Natija katta yoshdagi, qishloq va oliy ma’lumotsiz ayollar orasida ham
takrorlandi.

Natijalar asosida quyidagi takliflar ishlab chigildi:

1. Qisqa resurs baholashini joriy etish. Tadbirkorlikni qo‘llab-quvvatlash
dasturlariga ariza shakliga to‘rt yo‘nalishdagi savollar kiritilishi tavsiya etiladi: savdo va
reklama ko‘nikmasi, o‘qishga ajratish mumkin bo‘lgan vaqt, ragamli xizmatlardan
foydalanish va moliyaviy bilim. Bu savollar bir necha dagiqada to‘ldiriladi va demografik
mezonlar bera olmaydigan ma’lumotni beradi.

2. Bosqichli qo‘llab-quvvatlash tartibi. Resursi past istaganlar uchun “o‘qitish —
qayta baholash — moliyalashtirish” ketma-ketligini joriy etish tavsiya etiladi. Bunda
o‘qitish mazmuni har bir ayolda yetishmayotgan resursga qarab tanlanadi: biriga savdo
amaliyoti, boshqasiga raqamli ko‘nikma yoki moliyaviy bilim kerak bo‘ladi. Kredit yoki
subsidiyaga yo‘llanma resurs ko‘rsatkichi yetarli darajaga chiqqandan keyin beriladi. Bu
mablag‘larning qaytmaslik xavfini kamaytiradi.

3. Dastur natijadorligini resurs ko‘rsatkichi orqali o‘lchash. O‘qitish dasturlari
samaradorligini gamrab olingan ayollar soni bilan bir qatorda qatnashchilarning
o‘gishdan oldingi va keyingi resurs ko‘rsatkichi farqi bilan baholash tavsiya etiladi. Bu
ko‘rsatkich qaysi resurs o‘qitish orqali to‘ldirilayotganini va qaysi biri, masalan, vaqt
yetishmasligi, o‘qitish bilan hal bo‘Imasligini ko‘rsatadi.

4. Biznes boshlashga tayyor ayollar uchun tezkor yo‘lak. Resurs baholashida
yuqori natija ko‘rsatgan va biznes boshlashni istagan ayollarni umumiy boshlang‘ich
o‘qitishdan o‘tkazmasdan to‘g‘ridan-to‘g‘ri biznes-reja ekspertizasi va moliyalashtirish

bosqichiga yo‘naltirish tavsiya etiladi. Bu ularning vagqtini tejaydi, o‘qitish mablag‘larini
esa resursi past ayollarga qaratish imkonini beradi.

5. Imtiyozlarni taqsimlashda yosh mezonini resurs mezoni bilan to‘ldirish.
Yoshga bog‘liq imtiyoz va kvotalar belgilanganda resurs baholash natijasini ham hisobga
olish tavsiya etiladi. 36 yoshdan katta, biznes boshlashni istagan ayollar orasida resursi
pastlar ulushi yuqoriroq (38,1%), yosh mezoni esa ularni tanlovdan chetda qoldiradi.

Kelgusi tadqgiqotlarda resurs baholash natijalarini dastur qatnashchilarining keyingi
natijalari — biznes ochilgani, daromad va bandlik bilan bog‘lab kuzatish hamda oflayn
so‘rov orqali internetdan kam foydalanadigan ayollarni ham qamrab olish magsadga
muvofiq.

